
XANDARA TAL-VANGELU TAL-HAJJA

Fost ix-xandara tal-Vangelu nilmah lilkom, ommijiet li bhalissa qeghdin igorru t-tarbija fil-
guf, flimkien ma’ zwiegkom. Fil-fatt, kull tarbija li titnissel hija ahbar tajba, ghaliex dan
ifisser 1i Alla, l-awtur ta’ kull hajja, ged joffri lill-koppja u lill-umanita hajja gdida. Sa mit-
tnissil taghha kull persuna ghandha ghax trodd hajr lil Alla ghall-ezistenza taghha; imma kull
hajja umana gdida hija bhal warda li bi gmielha u fwehitha ssebbah il-gnien (I-umanita).
Ghalhekk kull tarbija li titnissel hija barka minn Alla ghas-socjeta kollha.

Meta tissiehbu ma’ Alla fit-tnissil tat-tarbija geghdin tghidulna li 1-hajja hija n-nifs ta’ Alla.
Ghaliex il-hajja umana hija sagra, jisthoqqilha kull gima u rispett mill-mument li titnissel sa
meta tintemm b’mod naturali. Ghalhekk, gheziez genituri li ged tistennew it-tarbija taghkom
titwieled, intom geghdin tghidulna biex naharbu dak kollu li jista’ jhedded il-hajja umana jew
igeghidha fil-periklu. Hija tassew hasra li I-kultura tal-iskart li bhal donnha tahbat terfa’
rasha, taf tikkundizzjona I-vizjoni taghna tal-hajja umana!

Meta lgajtu d-don tal-hajja, intom il-genituri ghamiltu att ta’ fidu¢ja f’Alla. Intom urejtu li
temmnu fil-Providenza divina u ghalhekk ma gtajtux galbkom mill-piz u r-responsabbiltajiet
li ggib maghha tarbija gdida. Il-fekondita taghkom takkuza I-kultura antikoncezzjonali tal-
lum. Ghalhekk, meta nisimghukom ixxandrulna dan il-Vangelu tal-hajja, taghmlulna 1-qalb
biex ahna wkoll inkunu generuzi mal-hajja. Huma diversi dawk il-genituri li huma ttentati li
jkunu xhah mal-hajja umana ghax jahsbu li ma jaffordjawx jitimghu, ilibbsu u jedukaw ’I-
ulied li Alla lest jaghtihom. Huwa fatt li I-kultura materjalista u edonista tal-lum hawdet ftit
mhux hazin l-iskala tal-valuri taghna, u ghaldagstant ged inpoggu 1-ewwel dak li forsi ghandu
jigi fit-tielet u r-raba’ post! F’dan il-kuntest, intlagat sew id-dags tal-familja.

M’iniex konvint li s-socjeta taghna hija konxja bizzejjed mill-fatt li r-rata tat-twelid f’pajjizna
hija baxxa hafna. Dan nghidu b’mod partikulari ghal Ghawdex. Ma rridx inkun negattiv,
imma nasal biex nghid li 1-mod kif qged tickien il-popolazzjoni f’Ghawdex huwa allarmanti.
I quddiem dan il-fattur socjologiku ser ikollu effetti negattivi serji fuq is-socjeta u
jikkundizzjona qatigh il-futur tal-gzira taghna. Nifhem li 1-familji li jixtiequ jkunu generuzi
mal-hajja jkollhom ihabbtu wicchom ma’ certi sagrific¢ji u diffikultajiet marbuta mal-ghadd
tal-ulied. Ghalhekk naghmel appell lill-awtoritajiet c¢ivili biex jiehdu mizuri socjali mmirati
biex iwieznu lil dawk il-familji li ma jibzghux ji¢celebraw il-hajja. Ilkoll, inkluzi l-intraprizi
privati, irridu naghtu s-sehem taghna biex ikollna ambjent li jinkuraggixxi t-tnissil
responsabbli tal-hajja umana.

Intom li ged tistennew it-twelid tat-tarbija taghkom qged tkellmuna dwar il-gmiel tal-paternita
u l-maternita. Fil-hajja x’hemm 1i jista’ jizboq is-sodisfazzjon u 1-ferh li l-missier u l-omm
igarrbu f’dak kollu li titlob minnhom il-vokazzjoni taghhom bhala genituri? L-ghazla
generuza taghkom li tkunu ommijiet u missirijiet hija ta’ kuragg lill-adolexxenti u z-zghazagh
taghna biex jikbru fl-istima ta’ din il-vokazzjoni. Mhux dagshekk ovvju li 1-generazzjoni li
tielgha thares b’ottimizmu lejn il-waqt li persuna tkun genitur. Dan l-ahhar, waqt il-Vizta
Pastorali, kont ma’ grupp ta’ zghazagh u wahda tfajla qaltli quddiem kulhadd li tippreferi li 1-
ewwel taghmel karriera professjonali, imbaghad xi darba tibda tahseb biex tifforma familja.



Dan ir-ragunament huwa frott ta’ zmienna. Ghalhekk ghandna napprezzaw li genituri
bhalkom li geghdin tistennew, tkomplu thabbrulna dan il-Vangelu tal-hajja.

[I-prezenza taghkom f’dan is-Santwarju tal-Madonna Ta’ Pinu tixhed mhux biss il-fiducja
taghkom fl-ghajnuna tal-Omm taghna tas-Sema, imma wkoll ix-xewqga taghkom li sa mill-
mument li wliedkom ghadhom fil-guf tqeghduhom fil-prezenza ta’ Gesu. Nitlob ghalikom
biex bl-ghajnuna tas-Sema intom mhux ixxandru 1-Vangelu tal-hajja, imma wara li wliedkom
jitwieldu, tghinuhom jghixu I-hajja tal-Vangelu.



